
 

  

Þjóðarsátt um verðstöðugleika - 2609033 

Áskorun frá Starfsgreinasambandi Íslands og 18 aðildarfélögum þess, dags. 16.09.2026, um þjóðarsátt um 
verðstöðugleika, þar sem SGS skorar á sveitarfélög landsins að taka þátt í sameiginlegu átaki til að ná niður 
verðbólgu og vöxtum og stuðla þannig að því að kjarasamningar haldi.  
Erindi frá VR, LÍV og Fagfélögunum, dags. 14.09.2026, um efnahagslegan stöðugleika.  
Erindi frá Bárunni, stéttarfélagi, dags. 24.09.2026, um sameiginlegt átak um að rjúfa vítahring verðhækkana, 
verðtryggingar og hárra vaxta  
Ályktun Landsþings Sambands íslenskra sveitarfélaga frá 25.09.2026 

Erindi stéttarfélaganna og ályktun Landsþings Sambands íslenskra sveitarfélaga voru lögð fram. Í erindum 
stéttarfélaganna er óskað eftir svörum við því hvort sveitarfélögin í landinu séu tilbúin til að taka þátt í 
þjóðarsátt um verðstöðugleika og sjá til þess að gjaldskrár hækki ekki um meira en 2,5%.  
Í ályktun Landsþings Sambands íslenskra sveitarfélaga kemur fram að sveitarfélögin sýni ábyrgð gagnvart 
stöðu efnahagsmála og taki virkan þátt í að bæta stöðuna og stuðla að lækkun verðbólgu og vaxta með því 
að halda hækkunum almennra gjaldskráa innan 2,5% á árinu 2027. Nauðsynlegt sé að kjarasamningar haldi 
og ríkisvaldið og stofnanir í eigu þess taki þátt í sameiginlegu átaki og takmarki með sambærilegum hætti 
hækkanir á gjaldskrám og álögum sem hafa bein áhrif á heimilin. Með því leggi allir sitt af mörkum við að 
skapa sátt í samfélaginu. 
 
Sveitarstjórn Bláskógabyggðar samþykkir samhljóða að gjaldskrár sveitarfélagsins verði almennt ekki 
hækkaðar umfram 2,5% við gerð fjárhagsáætlunar ársins 2027. Með ákvörðuninni leggur sveitarfélagið sitt 
af mörkum til þess að stuðla að lækkun verðbólgu og auknum stöðugleika í efnahagsmálum.  

